
Penggunaan peranti mudah alih dalam pendidikan telah membawa perubahan besar 

kepada sistem pendidikan tradisional melalui kemunculan pembelajaran mudah alih 

(m-pembelajaran). Peranti mudah alih dilihat berpotensi untuk menyokong 

pembelajaran yang lebih demokratik, fleksibel, autonomi, menyeluruh serta 

menyokong pembelajaran formal dan tidak formal. Namun demikian, m-

pembelajaran di universiti awam merupakan bidang baru dan kadar penggunaannya 

perlahan. Ini disebabkan penolakan pengguna untuk menerima sesuatu teknologi 

yang mengakibatkan pelaksanaannya berakhir dengan kegagalan. 

Kajian ini bertujuan untuk mengenal pasti faktor yang menentukan penerimaan, 

penggunaan dan keterlibatan pelajar dalam aplikasi mudah alih MClass dalam 

kalangan pelajar di universiti awam. MClass merupakan satu aplikasi mudah alih 

yang membolehkan capaian akses cepat kepada Internet dari peranti mudah alih 

kepada kandungan kursus. Konsep MClass mirip kepada Sistem Pengurusan 

Pembelajaran (LMS) namun ia merupakan satu aplikasi yang perlu dimuat turun dari 

sistem operasi Android secara atas talian. Antara kategori maklumat yang 

ditawarkan menerusi MClass adalah pengumuman, bahan kursus, forum, kuiz atas 

talian, gred peperiksaan serta senarai pelajar.  

Kajian berpandukan Teori Bersepadu Penerimaan dan Penggunaan Teknologi 

(UTAUT) yang melibatkan pemboleh ubah seperti jangkaan usaha, jangkaan 

prestasi, pengaruh sosial, kondisi pemudahcara, hasrat perlakuan, tingkah laku 

penggunaan serta keterlibatan. Kajian korelasi dengan menggunakan soal selidik 

bagi tujuan pengumpulan data. Seramai 299 orang pelajar Ijazah Sarjana Muda 

Pendidikan (ISMP) di Universiti Pendidikan Sultan Idris yang mengambil kursus 

Pengurusan Pembelajaran dan mendaftar sebagai pengguna MClass telah dipilih 

secara rawak. Data di analisis menggunakan Model Persamaan Berstruktur (SEM) 

menggunakan perisian AMOS bagi melaksanakan Analisis Faktor Penerokaan 

(EFA) dan Analisis Pengesahan Faktor (CFA).  

Hasil ujian model struktural menunjukkan lima daripada enam hipotesis kesan 

langsung adalah signifikan iaitu; a) jangkaan prestasi memberi kesan kepada hasrat 

perlakuan (β=.723, p<.001). b) jangkaan usaha memberi kesan kepada hasrat 
perlakuan (β=.346, p<.001). c) hasrat perlakuan memberi kesan kepada tingkah laku 

penggunaan (β=.543, p<.001). d) kondisi pemudahcara memberi kesan kepada 

tingkah laku penggunaan (β=.270, p<.001) dan e) tingkah laku penggunaan memberi 

kesan kepada keterlibatan (β=.530, p<.001). Bagi ujian kesan perantara pula, tingkah 

laku penggunaan merupakan pengantara separa hubungan antara hasrat perlakuan 

dan keterlibatan pelajar. Bagi ujian kesan penyederhanaan pula, tiga daripada empat 

laluan memberi kesan penyederhana. Laluan tersebut adalah a) gender memberi 

kesan penyederhana dalam hubungan antara jangkaan usaha dengan hasrat 

perlakuan, b) pengalaman memberi kesan penyederhana dalam hubungan antara 

jangkaan usaha dengan hasrat perlakuan dan c) pengalaman memberi kesan 

penyederhana dalam hubungan antara kondisi pemudahcara dengan tingkah laku 

penggunaan.  

Kesimpulannya, kajian ini telah membangunkan satu model empirik yang 

ditentusahkan dalam mengenal pasti faktor-faktor penerimaan, penggunaan dan 

keterlibatan aplikasi mudah alih MClass dalam kalangan pelajar di universiti awam. 

Justeru, model m-pembelajaran yang terbentuk dari kajian ini boleh dijadikan asas 

kepada penyelidikan yang sedemikian rupa pada masa akan datang dengan 

melibatkan ketujuh-tujuh pemboleh ubah tersebut. Hasil kajian ini diharap dapat 

memberi panduan kepada pihak penggubal dasar berkenaan pelaksanaan m-

pembelajaran serta menilai prospek penggunaan aplikasi mudah alih di universiti 

awam (UA) dalam memastikan kejayaan penggunaan teknologi mudah alih dalam 

konteks pendidikan. 

Abstract of thesis presented to the Senate of Universiti Putra Malaysia, in 

fulfilment of the requirements for the �egree of Doctor of Philosophy 

PREDICTORS OF STUDENT ACCEPTANCE, USAGE AND 
ENGAGEMENT OF MCLASS MOBILE APPLICATION AMONG THE 

STUDENTS IN MALAYSIAN PUBLIC UNIVERSITY 

By

SYAZA HAZWANI BINTI ZAINI

September 2017 

Chairman : Associate Professor Ahmad Fauzi Mohd Ayub, PhD 
Faculty :   Educational Studies 

The use of mobile devices in education has created great changes to the traditional 

education system by the occurrence of m-learning. M-learning seems to have better 

potential in supporting learning in such a way it is more democratic, flexible, 

autonomous, comprehensive, and also support formal and informal learning. 

However, it is still quite new in Malaysian public universities. Thus, its utilization is 

quite negligible. One of the reasons from the literature review is because the users 

are reluctant to accept this new technology. 

This study aims to identify the factors that determine the acceptance, use and 

engagement of using mobile application MClass among students in public university. 

MClass is a mobile application that allows access to Internet from mobile devices to 

course content. The MClass concept is similar to the Learning Management System 

(LMS) but it is an application that needs to be downloaded from the Android 

operating system. Among the categories of information offered through MClass are 

announcements, course materials, forums, online quizzes, exam grades and student 

lists. 

Unified Theory of Acceptance and Use of Technology (UTAUT) is used as main 

theory which involves the variables; performance expectancy, effort expectancy, 

social influence, facilitating conditions, behavioural intention, use behaviours and 

engagement. The correlational research used questionnaires for data collection. A 

total of 299 students from the Bachelor of Education Programme (ISMP) at 

Universiti Pendidikan Sultan Idris, who took Pengurusan Pembelajaran course and 

registered as users of MClass were randomly selected. Data were analyzed using 

Structural Equation Model (SEM) using AMOS software for carrying out the 

Exploratory Factor Analysis (EFA) and Confirmatory Factor Analysis (CFA). 

Structural model test results showed that five of the six direct effect hypotheses are 

significant; a) the performance expectancy affects behavioural intention (ß = .723, p 

<.001), b) effort expectancy impacts behavioural intention (ß = .346, p <.001), c) 

behavioural intention affects the usage (ß = S.543, p <.001), d) facilitating condition 

affects use behaviour (ß = .270, p <.001) and e) use behaviour impacts engagement 

(ß = 530, p <.001). For the mediator effect test, the use behaviour is partially 

mediated to the relationship between behavioural intention and engagement. For the 

moderator effect test, three of the four routes affect as moderators. The model is a) 

gender affects the use of mclass mobile application as a moderator in the relationship 

between effort expectancy and behavioural intention, b) experience affects the use 

of mclass mobile application as a moderator in the relationship between effort 

expectancy and behavioural intention and c) experience affects the use of mclass 

mobile application as a moderator in the relationship between the facilitating 

conditions and use behaviour.  

In conclusion, this study has developed a verified empirical model in identifying the 

acceptance, use and engagement factors of MClass mobile applications among 

students in public university. Thus, the developed m-Learning model can be used as 

the basis of research in the future by comprising all the related variables. It is hoped 

that the results of this study would be used as guidance to the policy makers on the 

implementation of m-Learning and assess the prospects for the use of mobile 

applications in public universities in ensuring the success of the use of mobile 

technology in educational contexts. 

BAB 1 

1 PENGENALAN 

1.1 Pendahuluan 

Penyelidikan dalam bidang Teknologi Maklumat dan Komunikasi (TMK) kini 

menjadi salah satu cabang disiplin utama dalam penyelidikan. Kepesatan bidang 

pengkomputeran, komunikasi dan Internet telah memberi impak yang besar dalam 

kehidupan seharian melalui perubahan cara masyarakat bersosial dan bekerja serta 

cara sesebuah organisasi beroperasi (Alwahaishi & Snasel, 2013). Justeru, individu 

yang mempunyai keupayaan dan kemahiran menggunakan teknologi yang 

bersesuaian bagi menyampaikan pengetahuan dan maklumat merupakan satu 

keperluan kepada masyarakat disebabkan berlaku kemasukan maklumat baru secara 

berterusan (Gupta & Koo, 2010). 

Bidang pendidikan juga tidak lari daripada menerima tempias akibat perkembangan 

TMK. Perkembangan teknologi ini secara tidak langsung mewujudkan persekitaran 

pembelajaran yang lebih fleksibel dari segi masa, tempat, pedagogi dan kolaborasi 

secara lebih meluas. Teknologi digunakan untuk menyampaikan maklumat, 

kemudahan interaksi dan sebagai pemudah cara dalam proses penyampaian 

pengajaran dan pembelajaran (PdP) (Zuraini Zakaria, Fatimah Hassan, Hasmawati 

Hassan & Noresah Mohd Shariff, 2006). 

Saban hari pelbagai perkembangan teknologi dan pembangunan inovasi boleh 

dilihat. Ledakan perkembangan dan kecanggihan teknologi, telah meluaskan lagi 

penggunaan teknologi pengkomputeran tanpa wayar dan  peranti mudah alih 

(Georgiev, Georgieva & Smrikarov, 2004; Martin, 2011;  Zamfiroiu, 2013). 

Perkembangan teknologi ini juga membawa perubahan besar kepada sistem 

pendidikan tradisional, terutama dengan kemunculan m-pembelajaran (Mobile 
Learning). Pembelajaran seumpama ini menjadi satu saluran pendidikan alternatif 

kepada pembelajaran tradisional secara bersemuka (Gupta & Koo, 2010) dan 

pembelajaran digital (pembelajaran secara jarak jauh dan pembelajaran elektronik 

(e-Pembelajaran)) (Samsiah Bidin & Azidah Abu Ziden, 2013). 

Pada Disember 2011, sekumpulan pakar telah bermesyuarat di ibu pejabat UNESCO 

di Paris bagi membincangkan penyebaran m-pembelajaran. Hasil mesyuarat tersebut 

mendapati teknologi mudah alih bukan lagi digunakan untuk tujuan komunikasi 

semata-mata, tetapi kini mempunyai peluang kukuh dalam bidang pendidikan  

(UNESCO, 2012). Hal ini bertepatan dengan laporan oleh We Are Social dan 

Hootsuite (2017) menerusi 2017 Digital Yearbook melaporkan jumlah langganan 

telefon pintar di seluruh dunia sehingga bulan Januari 2017 telah menjangkau 

sebanyak 8.047 bilion manakala jumlah pengguna Internet adalah sebanyak 3.773 

bilion iaitu separuh daripada populasi penduduk dunia; 7.476 bilion. Ini 

menunjukkan telefon pintar kini telah menjadi satu keperluan bagi setiap individu 

untuk melaksanakan aktiviti harian dan seterusnya mampu menyokong kepada 

pelaksanaan m-pembelajaran di institusi pendidikan. 

Kemajuan teknologi mudah alih ini juga telah membawa kepada kemunculan 

pendekatan pedagogi baru bagi menggalakkan pembelajaran berpusatkan pelajar di 

samping menawarkan peluang, kemudahan, kelebihan dan persekitaran dinamik 

yang membolehkan pelajar untuk menguasai pembelajaran (Saedah Siraj, Fadzilah 

Siraj, & Muhammad Helmi Norman, 2012).  Teknologi peranti mudah alih dilihat 

berpotensi untuk menyokong pembelajaran yang lebih demokratik, fleksibel, 

autonomi dan menyeluruh serta menyokong kepada pembelajaran secara formal dan 

tidak formal (Kukulska-hulme & Shield, 2007; Vavoula, Pachler, & Kukulska-

Hulme, 2009). 

Melalui sokongan penyambungan capaian Internet tanpa wayar, pelajar boleh 

menggunakan terminal komunikasi mudah alih ini dalam pembelajaran belajar (Ali, 

2013). Pelajar boleh mendapatkan kandungan pembelajaran dan menerima arahan 

menerusi peranti mudah alih pada bila-bila masa dan di mana sahaja (Brown, 2005; 

Kukulska-hulme & Shield, 2007; Gupta & Koo, 2010; Stevens & Kitchenham, 2011; 

Al-hujran, Al-lozi, & Al-debei, 2014). 

Antara peranti mudah alih tanpa wayar adalah seperti telefon pintar, komputer tablet, 

netbook, alat bantuan digital peribadi (PDA), iPad dan iPod (Gupta & Koo, 2010; 

Nik Mastura Nik Mohammad, Mohd Nor Mamat, & Posiah Mohd Isa, 2012). Peranti 

mudah alih ini menawarkan pelbagai ciri seperti akses kepada pelayar, e-mel, alat 

rangkaian sosial, muat turun pelbagai aplikasi mudah alih, penggunaan jadual 

peribadi dan banyak lagi. Kebanyakan peranti mudah alih kini menyokong kepada 

capaian Internet tanpa wayar yang boleh didapati dengan harga lebih murah dan 

mudah (El-hussein & Cronje, 2010). Keleluasaan (ubiquity) peranti ini seiring 

dengan popularitinya dalam kalangan pelajar menjadikan peranti mudah alih sesuai 

untuk digunakan dalam konteks pendidikan. 

Atas sebab ini, peranti mudah alih sesuai digunakan sebagai alat yang berkesan 

dalam menyokong bahan pembelajaran di bilik darjah serta membantu  

meningkatkan kemahiran belajar pelajar (Gupta & Koo, 2010). Generasi milenium 

dan generasi Z lebih berminat untuk mendapatkan maklumat melalui penggunaan 

peranti mudah alih kerana dunia mereka dikuasai oleh peranti berteknologi tinggi 

(Prensky, 2001). Generasi melinium adalah generasi pertama yang membesar 

dengan akses kepada komputer dan Internet, menjadikan mereka secara semula jadi 

mahir menggunakan pelbagai peranti teknologi (Tapscott, 1998; Margaryan, 

Littlejohn, & Vojt, 2011). Generasi Z pula merupakan mereka yang dilahirkan 

semasa penggunaan komputer dan Internet sudah menjadi sebahagian dalam 

kehidupan seharian. Ini membolehkan mereka bersosial, melibatkan diri dalam 



© C
OPYRIG

HT U
PM

 

3 

 

bidang rangkaian di seluruh dunia serta membina dan berkongsi pengetahuan dengan 

cara baru (Prensky, 2001; Pedro, 2006; Pollara, 2011). 

Samsiah Bidin dan Azidah Abu Ziden (2013) menjelaskan pemikiran generasi 

milenium berfikir dan cara mereka memproses maklumat jauh berbeza dari generasi 

terdahulu. Pelajar generasi ini lebih gemar melakukan pelbagai tugas dalam satu-

satu masa (multitasking), fleksibiti dalam pembelajaran, lebih menyukai elemen 

multimedia berbanding teks bertulis, gemar berkolaborasi dalam rangkaian sosial, 

mahu berseronok di tempat kerja atau tempat belajar dan sukakan inovasi dalam 

kehidupan. Kajian juga menunjukkan pelajar lebih berminat untuk menggunakan 

teknologi dalam pembelajaran memandangkan alat pembelajaran masa kini 

mengandungi elemen yang lebih menarik seperti teks, ilustrasi, audio dan visual 

yang mendorong kepada pengalaman pembelajaran yang lebih holistik (Jeng, Wu, 

Huang, Tan, & Yang, 2010; West, 2013). Namun demikian, terdapat juga dalam 

kalangan pelajar yang menghabiskan sebahagian besar masa menggunakan aplikasi 

yang terdapat di peranti mudah alih untuk mesej teks, bermain permainan video dan 

berinteraksi dengan rakan-rakan dalam rangkaian sosial (Pedro, 2006; Jambulingam, 

2013).  

M-pembelajaran mampu meningkatkan akses bagi pelajar yang secara fizikal tidak 

dapat mengikuti proses pembelajaran tradisional dan ini menjadikan proses 

pembelajaran lebih mudah diikuti kerana mereka boleh untuk menguruskan 

pengajian mengikut perancangan mereka sendiri (Kukulska-hulme, 2007; Kukulska-

hulme, Sharples, Milrad, Arnedillo-Sánchez, & Vavoula, 2011).  M-pembelajaran 

menawarkan persekitaran pembelajaran yang bermakna bagi membantu aktiviti 

pembelajaran dalam dan luar bilik darjah. Proses PdP menjadi lebih fleksibel, mudah 

dan kondusif pada kos yang berpatutan. Pembelajaran boleh dilakukan di mana-

mana sahaja serta tidak terikat pada masa dan lokasi fizikal proses PdP tersebut 

berlaku (Martin & Ertzberger, 2013 ; Samsiah Bidin & Azidah Abu Ziden, 2013). 

Justeru, m-pembelajaran mampu meluaskan pengalaman pembelajaran pelajar dan 

merupakan satu sistem pedagogi berkesan untuk melibatkan pelajar dalam konteks 

kemampuan mereka sendiri. 

Traxler (2005) menjelaskan m-pembelajaran menyediakan lebih fleksibiliti kepada 

pelajar untuk akses bahan pembelajaran, melibatkan diri dengan aktiviti 

pembelajaran dan berinteraksi dengan pensyarah dan rakan-rakan sekelas di mana-

mana, pada bila-bila masa dan atas permintaan. Singh, Devinder dan Zaitun Abu 

Bakar (2006) dalam kajiannya mendapati m-pembelajaran membantu pelajar untuk 

kekal fokus, menggalakkan keterlibatan aktif dalam pembelajaran, memberi 

keselesaan untuk belajar kerana pembelajaran fleksibel serta mudah untuk 

memperoleh maklumat penting berkenaan kandungan kursus. Interaksi yang kerap 

dan keterlibatan pelajar secara aktif dalam pembelajaran membolehkan mereka 

berkongsi idea serta mengaplikasikan pengetahuan dan pengalaman mereka bersama 

rakan-rakan dan pensyarah (Ooms, Linsey, Webb, & Panayiotidis, 2008). 

Penggunaan teknologi dalam kalangan pelajar tidak boleh dinafikan. Peranti 

berteknologi telah menjadi sebahagian dalam kehidupan mereka. Seharusnya 

kecenderungan mereka ini perlu digunakan untuk aktiviti yang berfaedah dan 

bermanfaat terutamanya dalam pembelajaran mereka. Justeru, para penyelidik telah 

mewujudkan satu istilah pembelajaran mudah alih (m-pembelajaran) bagi 

mengaitkan penggunaan mobil dalam pembelajaran. 

1.2 Latar Belakang Kajian 

Semasa pembentangan Bajet 2013 yang diumumkan Perdana Menteri Malaysia, 

YAB Dato’ Seri Mohd Najib Tun Haji Abdul Razak terdapat peruntukan rebat 

sebanyak RM200 untuk pembelian telefon pintar 3G kepada rakyat Malaysia 

berumur antara 21 hingga 30 tahun yang mempunyai pendapatan bulanan RM3,000 

dan ke bawah. Secara tidak langsung, pelajar di universiti awam (UA) menepati 

kriteria ini dan seterusnya layak menerima rebat tersebut. Hal ini bertujuan untuk 

membuka akses kepada golongan belia kepada capaian maklumat tanpa sempadan. 

Berdasarkan tinjauan yang dilakukan oleh Suruhanjaya Komunikasi dan Multimedia 

Malaysia (SKMM) pada tahun 2014, kumpulan pengguna telefon bimbit tertinggi 

dimonopoli oleh golongan belia yang berumur  antara 20 hingga 24 tahun iaitu 

sebanyak 18.8% (Suruhanjaya Komunikasi dan Multimedia Malaysia, 2014). 

Statistik yang dikemukakan oleh SKMM menyatakan bilangan langganan peranti 

mudah alih di Malaysia pada setengah tahun pertama 2016 telah mencecah kepada 

43.5 juta buah telefon bimbit (Suruhanjaya Komunikasi dan Multimedia Malaysia, 

2016). Daripada jumlah tersebut, sebanyak 27.1 juta pengguna mempunyai 

kemudahan akses kepada Internet menerusi telefon pintar masing-masing. Ini 

menunjukkan masyarakat kini melihat peranti mudah alih sebagai alat mampu milik 

dan menjadi satu keperluan bagi setiap individu.  

Seterusnya berdasarkan statistik yang dilaporkan oleh Internet World Stats (2017) 

sehingga Mac 2017, daripada 31 juta populasi penduduk Malaysia, lebih daripada 21 

juta (69.6%) penduduk merupakan pengguna Internet. Jumlah ini bertepatan dengan 

Laporan Ekonomi 2013/2014 yang menjangkakan pengguna Internet di Malaysia 

akan mencecah 25 juta pengguna dalam tempoh tiga tahun akan datang. Analisis 

statistik ini jelas menunjukkan petanda positif bahawa Malaysia berpotensi untuk 

melaksanakan m-pembelajaran dalam sistem pendidikannya. 

1.2.1 M-pembelajaran di Malaysia 

Memandangkan jumlah pengguna telefon bimbit adalah tinggi terutama dalam 

kalangan pelajar,  Kementerian Pendidikan Malaysia (KPM) sewajarnya 

mempertimbangkan penggunaan peranti mudah alih sebagai satu alat PdP alternatif 

dalam bilik darjah. Dalam konteks pendidikan tinggi di Malaysia, m-pembelajaran 

telah digunakan secara meluas di peringkat institusi pengajian tinggi (Singh et al., 

2006). Dalam pada itu, Nik Mastura Nik Mohammad, Mohd Nor Mamat  dan Posiah 

Mohd Isa (2012) menjelaskan UA di Malaysia telah bersedia untuk melaksanakan 

m-pembelajaran memandangkan hampir semua institusi memiliki Sistem 

Pengurusan Pembelajaran atau lebih dikenali sebagai Learning Management System 

(LMS) masing-masing yang dilengkapi dengan perkhidmatan wi-fi dalam kampus 

serta pemilikan peranti pintar yang tinggi dalam kalangan pelajar. 

Dari konteks sekolah, kajian yang dijalankan oleh Mohamad dan Woollard (2012) 

terhadap pelaksanaan m-pembelajaran mendapati responden lebih positif dengan 

perubahan polisi yang akan berlaku dalam pendidikan yang mana m-pembelajaran 

akan dilaksanakan di sekolah-sekolah di Malaysia dan seterusnya meramalkan 

bahawa perkara ini akan berlaku dalam tempoh lima hingga sepuluh tahun akan 

datang. Responden percaya bahawa telefon bimbit berpotensi untuk menjadi salah 

satu bahan PdP altenatif pada masa akan datang untuk menyokong aktiviti 

pembelajaran serta menjadi medium penyampaian maklumat. Responden juga 

menyatakan bahawa elemen keseronokan dalam penggunaan telefon bimbit akan 

membantu pelajar terlibat secara aktif dalam aktiviti pembelajaran mereka, 

menyediakan pelajar yang celik digital di samping meningkatkan motivasi pelajar 

untuk belajar. 

Secara kesimpulannya, m-pembelajaran kini merupakan satu paradigma baru dalam 

bidang pendidikan yang mana ia dilihat lebih relevan dengan keperluan pelajar dan 

bersesuaian dengan perkembangan teknologi masa kini. Melalui penggunaan peranti 

mudah alih tanpa wayar, proses pembelajaran boleh berlangsung secara tidak formal 

tanpa mengira batasan masa dan lokasi pembelajaran tersebut berlaku walaupun 

tanpa kehadiran pendidik. 

1.2.2 Penerimaan dan Penggunaan M-pembelajaran 

Permintaan terhadap telefon pintar yang semakin meningkat  menunjukkan petanda 

bahawa terdapat peluang untuk melaksanakan m-pembelajaran di Malaysia. Telefon 

pintar diramal akan digunakan di sekolah menengah mulai tahun 2016-2020 (Saedah 

Siraj & Azdalila Ali, 2008). Universiti awam juga telah menerokai pelaksanaan m-

pembelajaran memandangkan kebanyakan institusi telah dilengkapi dengan 

perkhidmatan wi-fi atau capaian Internet tanpa wayar dalam kampus (Nik Mastura 

Nik Mohammad et al., 2012). Pelaksanaan ini dilihat sebagai salah satu usaha untuk 

meningkatkan pembelajaran di samping merapatkan jurang digital pelajar melalui 

penggunaan peranti mudah alih. 

Namun demikian, terdapat banyak kes di mana organisasi telah melabur bajet yang 

besar dilengkapi dengan sistem maklumat, namun terpaksa berdepan dengan 

penolakan pengguna untuk menerima sesuatu sistem maklumat mengakibatkan 

pelaksanaan berakhir dengan kegagalan  (Venkatesh, Thong, & Xu, 2012; Ugur, 

Koc, & Koc, 2016). Donaldson, (2011) menjelaskan inovasi m-pembelajaran tidak 

dapat mencapai potensi sepenuhnya jika pelajar dan institusi menolak 

pelaksanaannya.Salah satu faktor penentu kejayaan dalam melaksanakan inovasi 

dalam pendidikan adalah tahap kesediaan dan penerimaan pengguna terhadap  

penggunaan sistem maklumat (Lam, Wong, Cheng, Ho, & Yuen, 2011).  

Pelbagai kajian dijalankan untuk mengkaji penerimaan pelajar dan kesan 

penggunaan peranti mudah alih dalam konteks m-pembelajaran. Kajian oleh 

Nassuora (2013) dan Abu-Al-Aish (2014) menunjukkan bahawa walaupun terdapat 

penggunaan peranti mudah alih secara meluas, namun pelajar masih belum bersedia 

untuk menyesuaikan diri dengan teknologi pembelajaran mudah alih dalam proses 

PdP. Walaubagaimanapun, responden percaya bahawa m-pembelajaran akan 

berkembang sebagai teknologi pembelajaran baru pada masa akan datang (Abu-Al-

Aish, 2014). 

Namun begitu, dapatan kajian berbeza dengan pelajar di UA. Kebanyakkan pelajar 

ini lebih bersedia dengan pelaksanaan m-pembelajaran memandangkan pemilikan 

peranti mudah alih yang tinggi di samping telah terbiasa dengan pelaksanaan e-

Pembelajaran (Abu-Al-Aish, 2014). Pelajar turut bersetuju bahawa m-pembelajaran 

akan menjadikan proses pembelajaran lebih menarik dan fleksibel serta menjimatkan 

masa pelajar. Selain itu, ia akan meningkatkan komunikasi di antara pelajar dan 

pensyarah mereka (Ooms et al., 2008; Abu-Al-Aish et al., 2012). 

Corlett, Sharples, Bull, & Chan (2005) pula dalam kajian di Universiti Birmingham 

berkaitan penggunaan Pocket PC dalam menawarkan pelbagai aplikasi mudah alih 

untuk pelajar dalam bentuk ‘mobile learning organiser’. Kegunaan utama organiser 

ini adalah untuk memudahkan penyebaran maklumat,  pengurusan pengajian  dan 

akses kepada bahan kursus. Pelajar juga boleh berkomunikasi melalui perkhidmatan 

e-mel dan mesej yang disediakan selain merujuk kalendar universiti untuk 

memudahkan pengurusan pembelajaran. Shao, Crook dan Kolevas (2007) turut 

menjalankan kajian yang sama di University of Nottingham. Kajian mereka 

berkaitan penggunaan peranti mudah alih dan perisian Pocket PC sebagai alat untuk 

menyokong pelajar dalam proses pembudayaan m-pembelajaran. Dapatan kajian ini 

menunjukkan pelajar dapat membiasakan diri dan menunjukkan minat yang tinggi 

terhadap pelaksanaan m-pembelajaran. 

Kajian oleh Jairak, Praneetpolgrang dan Mekhabunchakij (2009) berkaitan 

penerimaan pelajar terhadap m-pembelajaran di lima buah universiti awam di 

Thailand turut menjadikan teori UTAUT sebagai kerangka utama. Dapatan kajian 

mendapati walaupun sebahagian besar pelajar belum biasa dengan sistem m-

pembelajaran, namun pelajar  menunnjukkan persepsi yang baik terhadap m-

pembelajaran. Kajian juga menunjukkan persepsi pelajar yang baik terhadap m-

pembelajaran dan sokongan pihak universiti merupakan dua faktor utama yang 

membawa kepada kejayaan pelaksanaan sistem m-pembelajaran di sana. Oleh 

demikian, pentadbiran universiti seharusnya menyokong dan memberi perhatian 

dalam mereka bentuk persekitaran m-pembelajaran yang baik dan bersesuaian 

dengan pelajar. 

Berdasarkan kajian-kajian lepas berkaitan penerimaan teknologi, dapat dilihat 

bahawa terdapat beberapa faktor yang menjadi penentu kepada penerimaan dan 

penggunaan pengguna menggunakan peranti mudah alih. Antara faktor penentu yang 

boleh mempengaruhi hasrat perlakuan pengguna untuk menggunakan sistem 

maklumat adalah jangkaan prestasi, jangkaan usaha, pengaruh sosial, kondisi 

pemudah cara. Dipercayai bahawa hasrat perlakuan yang positif akan mempengaruhi 

kepada tingkah laku penggunaan pengguna terhadap sistem maklumat tersebut. 

Tingkah laku penggunaan yang tinggi sebenarnya akan mempengaruhi kepada 

keterlibatan pengguna kerana penggunaan sistem maklumat yang berkesan adalah 

apabila pengguna berinteraksi dan melibatkan diri dalam aktiviti yang ditawarkan 

dalam sistem maklumat tersebut. 

1.2.3 Keterlibatan Pelajar dalam Persekitaran M-pembelajaran  

Pengguna teknologi masa kini bijak dalam menentukan dan pemilihan teknologi 

yang efektif, efisien, serta mampu mempersembahkan prestasi yang memuaskan 

bersesuaian dengan pelaburan wang, usaha dan masa yang dilaburkan terhadap 

sesuatu teknologi. Bannon (2005)  dalam kajiannya ada mempersoalkan bagaimana 

teknologi ini mampu untuk melibatkan pengguna secara berterusan dan 

menyediakan mereka dengan pengalaman yang bermakna. 

Dalam konteks teknologi mudah alih, kemampuan sesuatu teknologi bukan hanya 

diukur dari segi penggunaannya tetapi ia seharusnya mampu melibatkan pengguna 

menerusi perkhidmatan yang ditawarkan (O’Brien & Toms, 2008). Keterlibatan 
pengguna secara berterusan dalam teknologi mudah alih dianggap sebagai titik 

permulaan kepada penerimaan dan penggunaan pengguna terhadap teknologi yang 

digunakan. Keputusan menerima dan seterusnya mengadaptasi teknologi mudah alih 

seharusnya dibuat berdasarkan keterlibatan semasa pengguna. Tingkah laku yang 

mencerminkan penerimaan pengguna terhadap teknologi adalah menerusi aktiviti 

yang dilaksanakan, sikap dan minat intrinsik pengguna (O’Brien & Toms, 2008). 
Kajian-kajian lepas menjelaskan bahawa keterlibatan merujuk kepada pengalaman 

individu menggunakan sesuatu teknologi seperti cabaran, kesan positif, perhatian, 

maklum balas, pengetahuan baru, interaktiviti dan persepsi kawalan pengguna 

(O‘Brien & Toms, 2010).  

Apabila sesebuah organisasi mampu meningkatkan keterlibatan pengguna menerusi 

persekitaran yang efisien, secara tidak langsung mereka berupaya untuk 

meningkatkan peluang kejayaan dalam organisasi. Penggunaan yang berterusan juga 

mendorong motivasi dan perilaku positif pengguna agar setia kepada peranti yang 

digunakan, mampu memacu nilai positif serta kepuasan dalam diri  (Revels, Tojib, 

& Tsarenko, 2010; Hoon, Kim, & Wachter, 2013). Sikap dan tingkah laku positif 

pengguna terhadap teknologi mudah alih membolehkan mereka memilih di mana, 

bila dan bagaimana untuk melibatkan diri serta mengawal aktiviti yang dilaksanakan 

(Wachter, Kim, & Kim, 2012).  

Kepuasan menyeluruh adalah penting dalam memastikan kejayaan keterlibatan 

pengguna terhadap teknologi mudah alih kerana ia akan mempengaruhi pilihan 

aktiviti dan penggunaan pengguna. Oleh demikian, ciri-ciri dan perkhidmatan yang 

ditawarkan seharusnya mampu memberi impak kepada niat berterusan pengguna 

menggunakan teknologi mudah alih (Hoon et al., 2013). Keterlibatan pengguna 

terhadap teknologi mudah alih berlaku apabila pengguna berinteraksi dengan peranti 

untuk memenuhi keperluan pembelajaran mereka. 

1.2.4 Aplikasi Mudah Alih  

Aplikasi mudah alih dibangunkan untuk membolehkan pengguna akses kepada 

pelbagai maklumat, kandungan, hiburan dan sebagainya bagi membantu pengguna 

melaksanakan tugasan dengan lebih mudah (Pollara, 2011). Lionbridge (2012) 

menyatakan aplikasi mudah alih terbahagi kepada dua iaitu aplikasi web mudah alih 

dan aplikasi native mudah alih. Aplikasi web mudah alih merupakan aplikasi yang 

diakses melalui pelayar web peranti mudah alih sementara aplikasi native mudah alih 

pula perlu dimuat turun dari storan web dan dipasang pada peranti yang dibina 

menggunakan sistem operasi tertentu (Mobile Marketing Association, 2008). 

Aplikasi mudah alih boleh dimuat turun ke platform tertentu bergantung kepada jenis 

peranti mudah alih yang digunakan menerusi storan yang bersesuaian seperti Apple 
Apps Store, Google Play, Nokia Ovi Store, Windows Phone Marketplace dan 
Amazon App Store) (Mobile Marketing Association, 2008; OnGuardOnline.gov, 

2011). 

International Data Corporation (IDC) USA melaporkan sehingga bulan Mei 2017, 

penjualan telefon pintar dan tablet OS Android telah mendominasi pasaran dunia 

sebanyak 85.0% berbanding OS Macintosh sebanyak 14.7% diikuti Windows Phone 

sebanyak 0.1% dan lain-lain OS 0.1% (IDC, 2017). Dalam konteks Malaysia pula, 

menerusi statistik  yang dikeluarkan oleh IDC, lima pilihan teratas telefon pintar 

rakyat Malaysia pada tahun 2016 adalah Samsung (34.3%), Oppo (10.4%), Huawei 

(9.7%), Asus (9.6%), dan Apple (8.1%) manakala lain-lain telefon pintar (27.9%). 

Statistik ini turut menunjukkan bahawa empat pilihan teratas telefon pintar turut 

diungguli oleh OS Android (64.0% ) manakala Macintosh hanya 8.1% (IDC, 2017). 

Canalys (2013) turut melaporkan terdapat lebih 800 000 aplikasi mudah alih yang 

dimuat naik di storan Apple App Store dan Google Play. Seterusnya, Cabanban 

(2013) menjelaskan salah satu sebab utama Android digunakan secara meluas dalam 

pasaran mudah alih disebabkan teknologi pembangunan Android adalah lebih cekap 

dan berkesan berbanding dengan teknologi lain, selain penghasilannya yang cepat, 

mesra pengguna dan menarik. Justeru, penyelidik mengambil inisiatif untuk 

memperkenalkan aplikasi pembelajaran mudah alih, ‘MClass’ menerusi sistem 

operasi Android kepada pelajar di universiti awam bagi tujuan PdP.  

Hal ini sejajar dengan kajian oleh Sharples (2006) yang menjelaskan aktiviti PdP 

menerusi aplikasi mudah alih dilihat mampu merentasi kurikulum. Aspek ini dilihat 

sebagai satu kelebihan utama kerana aplikasi seumpama ini melibatkan pelajar 

berhubung dengan rakan dan pensyarah menerusi aplikasi mudah alih bagi 

melaksanakan aktiviti pembelajaran. Selain itu, aplikasi ini juga mampu mengatasi 

keterbatasan fizikal komputer riba yang mana pelajar tidak boleh akses bahan 

pembelajaran dari mana-mana tempat atau pada bila-bila masa (Jairak, 

Praneetpolgrang, & Mekhabunchakij, 2009). Namun begitu, proses  peralihan 

daripada pembelajaran tradisional kepada pembelajaran yang lebih fleksibel, 

memerlukan pensyarah memastikan pelajar mempunyai kemahiran berkaitan bagi 

menjayakan pembelajaran kendiri (Corlett et al., 2005). 

M-pembelajaran menerusi penggunaan aplikasi pembelajaran mudah alih 

merupakan satu konsep baru dalam persekitaran pembelajaran. Penggunaan aplikasi 

mudah alih telah meningkat sejak kebelakangan ini disebabkan oleh kebolehcapaian 

dan keberadaan rangkaian tanpa wayar selain keupayaan tertentu yang ditawarkan 

oleh peranti mudah alih (Ali, 2013). Persekitaran pembelajaran ini dilihat berpotensi 

menjadi pemangkin bagi menyokong pembelajaran kendiri pelajar serta 

meningkatkan keterlibatan pelajar dalam pembelajaran. 

Sementara itu, Qureshi (2013) menjelaskan terdapat dua universiti telah 

memperkenalkan penggunaan aplikasi mudah alih dalam persekitaran m-

pembelajaran iaitu Universiri Colorado State dan Universiti Sussex. Universiti 

Colarado State menggunakan Sistem pengoperasian Macintosh (Mac OS) menerusi 

peranti iPhone bagi menyediakan akses mudah alih kepada pengguna untuk 

mendapatkan maklumat terkini berkenaan kursus pengajian, fakulti, kalendar 

universiti, video dan sebagainya manakala Universiti Sussex pula menggunakan OS 

Android, Mac OS dan BlackBerry. Aplikasi mudah alih tersebut menyediakan 

pelbagai perkhidmatan kepada pengguna seperti perkhidmatan direktori yang 

membolehkan pencarian dan penyimpanan maklumat ahli fakulti,  penyediaan 

maklumat terkini berkaitan aktiviti universiti, mencari bangunan dalam universiti 

serta akses perkhidmatan perpustakaan untuk membaca buku elektronik. 

Abachi dan Muhammad (2014) menjelaskan dalam kajiannya, apabila bahan-

pembelajaran dimuat naik ke dalam platform berkenaan, pelajar boleh menguruskan 

pembelajaran dan akses kandungan pembelajaran dengan mudah pada bila-bila masa 

dan di mana-mana sahaja. Selain daripada membantu pelajar menguruskan 

pembelajaran dengan lebih cekap dan berkesan, aplikasi mudah alih juga membuka 

peluang kepada pelajar untuk meningkatkan serta mengubah cara mereka 

berinteraksi dengan rakan-rakan, pensyarah dan kandungan pembelajaran 

(Khaddage, Lanham, & Zhow, 2009; Ferreira, Klein, Freitas, & Schlemmer, 2013). 

Sementara itu, pensyarah boleh menggunakan aplikasi mudah alih sebagai satu 

mekanisme pemberitahuan berstruktur akademik, menyesuaikan amalan pengajaran 

mereka dan memantau perjalanan serta kemajuan akademik pelajar (Ooms et al., 

2008). 

Secara keseluruhannya, pelaksanaan m-pembelajaran menerusi penggunaan aplikasi 

mudah alih dilihat berpotensi untuk menyokong pembelajaran yang lebih 

demokratik, lebih fleksibel, lebih autonomi, lebih menyeluruh serta menyokong 

kepada pembelajaran secara formal dan tidak formal. Justeru, penyelidikan 

berkenaan m-pembelajaran wajar dilaksanakan bagi menyumbang kepada 

pembangunan persekitaran mudah alih yang efisein bagi memenuhi keperluan dan 

kehendak masyarakat masa kini. 

1.2.5 Aplikasi Mudah Alih MClass 

Selaras dengan hasrat Kementerian Pendidikan Malaysia di bawah Pelan 

Pembangunan Pendidikan Malaysia 2015-2025 (Pendidikan Tinggi) atau PPPM 

(PT), Universiti Pendidikan Sultan Idris (UPSI) UPSI telah memberi fokus utama 

kepada penggunaan Teknologi Maklumat dan Komunikasi (TMK) dalam aspek 

pentadbiran, pengurusan, penyelidikan pengajaran, pembelajaran dan lain-lain 

bidang yang berkaitan. Bagi aspek pengajaran dan pembelajaran (PdP), UPSI telah 

melaksanakan pembelajaran secara atas talian menerusi mod pembelajaran teradun 

iaitu pembelajaran secara bersemuka (70%) dan secara atas talian (30%) (UPSI, 

2015).  

(Mahizer Hamzah, 2007) menjelaskan e-pembelajaran di UPSI telah bermula sejak 

tahun 2007 dengan menggunakan platform Sistem Pengurusan Pembelajaran (LMS) 

iaitu MyGuru2. MyGuru2 merupakan LMS yang membenarkan komunikasi dua hala 

berlaku secara atas talian antara pensyarah dengan pelajar di UPSI. MyGuru2 

disediakan untuk memberi kemudahan kepada pelajar UPSI untuk memperoleh 

maklumat berkaitan kursus yang diambil selain terdapat pelbagai pautan yang 

disediakan bagi membantu proses PdP pelajar. Namun demikian, MyGuru2 hanya 

boleh diakses melalui browser dengan menggunakan peranti teknologi. 

Justeru, penyelidik merasakan perlunya satu aplikasi mudah alih bagi  membolehkan 

pautan yang lebih cepat kepada LMS selaras dengan perkembangan teknologi mudah 

alih masa kini. Penyelidik memilih untuk membangunkan MClass kerana penyelidik 

melihat aplikasi mudah alih berpotensi tinggi dalam menyokong pelaksanaan m-

pembelajaran. MClass dibangunkan oleh  sekumpulan pakar pembangun aplikasi 

dari syarikat Openwave Computing yang beribu pejabat di India. Namun demikian, 

proses merekabentuk aplikasi dan kesesuaian isi kandungan MClass adalah 

diselenggara serta dipantau sepenuhnya oleh penyelidik. Pembangunan MClass 

bermula pada tahun 2014 dan MClass telah mendapat hak cipta dari Universiti Putra 

Malaysia pada tahun 2016. 

Sebagai permulaan pada tahun 2015, MClass telah dilaksanakan terhadap 640 pelajar 

dari Universiti Pendidikan Sultan Idris (UPSI). MClass merupakan satu aplikasi 

mudah alih yang membolehkan capaian akses cepat kepada Internet dari peranti 

mudah alih tanpa melalui pelayar internet di komputer peribadi atau komputer riba 

kepada kandungan kursus. Konsep MClass mirip kepada LMS namun ia merupakan 

satu aplikasi mudah alih yang perlu dimuat turun dari OS dan hanya boleh diakses 

menerusi peranti mudah alih Android secara atas talian.  

Antara kategori maklumat yang ditawarkan menerusi MClass adalah pengumuman, 

bahan kursus termasuk tugasan, nota dan latihan yang boleh dimuat turun, forum, 

penilaian atas talian, gred peperiksaan serta senarai pelajar. Menerusi MClass, ia 

akan membantu pelajar menguruskan pengajian mereka dengan lebih baik, 

memotivasikan mereka untuk belajar dan menggalakkan pelajar untuk menggunakan 

mod penyampaian yang disediakan oleh universiti dengan lebih efektif. 

Sebagai permulaan, pelajar perlu memuat turun aplikasi MClass menerusi Google 
Play Store sebelum proses pemasangan (install) dilaksanakan ke dalam peranti 

mudah alih masing-masing. Seterusnya, pelajar perlu melalui prosedur pendaftaran 

dan proses tersebut secara automatiknya berjaya jika nombor matrik yang 

didaftarkan berpadanan dengan nombor matrik yang didaftarkan oleh admin. Setelah 

itu, pelajar boleh log masuk ke dalam MClass dan menggunakan fungsi-fungsi yang 

ditawarkan menerusi MClass. 

Bagi pensyarah pula, mereka boleh mengemaskini maklumat berkaitan pelajar, 

pengumuman dan bahan pengajaran serta memantau forum perbincangan menerusi 

pengkalan data (cms panel) yang boleh diakses menerusi browser Internet. Namun 

demikian, pensyarah turut boleh mendaftar sebagai pengguna MClass dan 

menggunakannya untuk berinteraksi dengan pelajar selain menggunakan cms panel. 

1.3 Permasalahan Kajian 

Pada tahun 2015, Kementerian Pendidikan Malaysia telah membangunkan Pelan 

Pembangunan Pendidikan Malaysia 2015-2025 (Pendidikan Tinggi) atau PPPM 

(PT) bagi  mentransformasikan sistem pendidikan tinggi Malaysia agar dapat 

berkembang maju dalam persekitaran ekonomi global yang kian mencabar 

(Kementerian Pendidikan Malaysia, 2015). Ini selaras dengan hasrat kerajaan untuk 

melahirkan generasi muda yang dapat berkembang secara holistik, mempunyai nilai-

nilai murni, ilmu dan kemahiran agar generasi pemimpin masa hadapan mampu 

melonjakkan Malaysia ke tahap yang lebih tinggi. Menerusi PPPM (PT) terdapat 

sepuluh lonjakan yang digariskan yang mana empat lonjakan pertama adalah 

memfokuskan kepada keberhasilan bagi pihak berkepentingan dalam sistem 

pendidikan manakala enam lonjakan lain memberi tumpuan kepada pemangkin 

ekosistem pendidikan tinggi. 

Kemunculan m-pembelajaran dilihat mampu menyokong kepada kejayaan PPPM 

(PT) seperti yang termaktub dalam lonjakan ke sembilan iaitu pembelajaran dalam 

talian tahap global. Pembelajaran dalam talian yang menggunakan kaedah elektronik 

ini merupakan antara kaedah utama dalam meluaskan akses pendidikan, 

meningkatkan kualiti pengajaran dan pembelajaran, di samping membolehkan 

pembelajaran disesuaikan mengikut keperluan pelajar (Kementerian Pendidikan 

Malaysia, 2015).   

Akses kepada pendidikan melalui peranti mudah alih bukan sahaja satu keperluan 

pada hari ini namun telah menjadi satu keperluan untuk dicapai oleh pelajar dan 

pendidik. Rentetan daripada pertumbuhan pesat teknologi maklumat, cabaran untuk 

menerima teknologi ini dalam persekitaran sosial semakin meningkat (Venkatesh & 

Bala, 2008). Terdapat banyak kes di mana organisasi telah melabur bajet yang besar 

dilengkapi dengan sistem maklumat, namun terpaksa berdepan dengan penolakan 

pengguna untuk menerima sesuatu sistem maklumat mengakibatkan pelaksanaan 

berakhir dengan kegagalan  (Venkatesh, Thong, & Xu, 2012; Ugur, Koc, & Koc, 

2016). Donaldson, (2011) menjelaskan inovasi m-pembelajaran tidak dapat 

mencapai potensi sepenuhnya jika pelajar dan institusi menolak pelaksanaannya. 

Oleh demikian, meramal faktor-faktor yang menyumbang kepada penerimaan atau 

penolakan sistem maklumat oleh pengguna adalah salah satu isu yang paling penting 

dalam sistem maklumat (Davis, 1989).  

Didapati kebanyakan kajian lepas berkaitan m-pembelajaran banyak memberi 

tumpuan kepada kesediaan pelajar menggunakan m-pembelajaran (Ramayah, 2005; 

Ismail, Norbaya, & Gunasegaran, 2016; Shorfuzzaman & Alhussein, 2016; 

Nurulhuda Salim & Norfadzliah Mohamad Yatim Haslan Azis, 2017) , motivasi, 

persepsi (Nor Fadzleen Sa’don, Halina Mohamad Dahlan, & Abdelrahman Ibrahim, 
2014) dan sikap pelajar terhadap m-pembelajaran (Hwang & Tsai, 2011). Seterusnya 

kebanyakan kajian adalah bertujuan untuk menyiasat faktor yang mempengaruhi 

penerimaan dan penggunaan pelajar dalam persekitaran m-pembelajaran  (Ugur et 

al., 2016; Wu, 2016) namun kurang kajian yang memfokuskan kepada penyelidikan 

penggunaan aplikasi mudah alih dalam persekitaran m-pembelajaran. 

Kajian oleh Hwang dan Tsai (2011) pula berkenaan penyelidikan m-pembelajaran 

dari tahun 2001 sehingga 2010 mendapati, pada lima tahun pertama; penyelidik dari 

Amerika Syarikat merupakan penyumbang penyelidikan tertinggi dalam bidang m-

pembelajaran, diikuti United Kingdom dan seterusnya Taiwan (Zhou, 2011). Oleh 

demikian, lebih banyak kajian perlu dijalankan agar dapatan kajian dapat 

menyumbang kepada badan pengetahuan dari konteks Timur terutamanya dari 

Malaysia. 

Dari segi jurang teori, banyak model dan teori telah digunakan untuk menjelaskan 

tentang tingkah laku penerimaan dan penggunaan pengguna terhadap sesuatu sistem 

maklumat (Lee, Kim, & Choi, 2012). Walau bagaimanapun, terdapat batasan dalam 

teori berkenaan kerana ia tidak cukup untuk menyokong justifikasi pelbagai 

pemboleh ubah lain dan hubungan antara pemboleh ubah (Lee et al., 2012). Didapati 

Teori Bersepadu Penerimaan dan Penggunaan Teknologi (UTAUT) yang 

diperkenalkan oleh Venkatesh, Morris, Davis, Davis (2003) berupaya menjelaskan 

70%  variasi dalam menentukan hasrat perlakuan pengguna untuk menerima dan 

menggunakan sistem maklumat berbanding dengan model penerimaan teknologi 

lain. Walaupun kini banyak kajian yang menggunakan UTAUT sebagai teori utama 

kajian, namun kurangnya kajian yang melaksanakan model penuh dengan 

melibatkan kesemua konstruk kajian ( Venkatesh, Thong, & Xu, 2016). 

Oleh demikian, adalah perlu bagi menjalankan kajian berkenaan faktor-faktor yang 

menentukan penerimaan, penggunaan dan keterlibatan pelajar dalam aplikasi mudah 

alih MClass dalam kalangan pelajar dengan melibatkan kesemua pemboleh ubah 

kajian dari teori UTAUT. Kajian yang dijalankan ini bertujuan untuk mengisi 

beberapa jurang yang wujud dalam penyelidikan m-pembelajaran dan seterusnya 

mampu membantu membina asas untuk kajian akan datang. Hasil kajian ini diharap 

dapat menyediakan satu model m-pembelajaran yang mengandungi semua faktor 

kejayaan pengadaptasian m-pembelajaran serta menyediakan garis panduan dalam 

memastikan kajayaan penggunaan teknologi mudah alih dalam konteks pendidikan. 

1.4 Objektif Kajian 

Kajian yang dijalankan ini bertujuan untuk: 

1.  Menentukan kesan langsung antara jangkaan prestasi, jangkaan usaha dan 

pengaruh sosial dengan hasrat perlakuan pelajar menggunakan MClass. 

2. Menentukan kesan langsung antara hasrat perlakuan dan kondisi 

pemudahcara dengan tingkah laku penggunaan MClass. 

3. Menentukan kesan langsung antara tingkah laku penggunaan MClass 

dengan keterlibatan pelajar. 

4.  Menentukan kesan tingkah laku penggunaan sebagai perantara dalam 

hubungan antara hasrat perlakuan dan keterlibatan pelajar. 

5. Menentukan kesan gender sebagai penyederhana dalam hubungan antara 

jangkaan prestasi, jangkaan usaha dan pengaruh sosial dengan hasrat 

perlakuan pelajar menggunakan MClass. 

6.  Menentukan kesan pengalaman pelajar menggunakan telefon pintar sebagai 

penyederhana dalam hubungan antara jangkaan usaha dan pengaruh sosial 

dengan hasrat perlakuan pelajar menggunakan MClass. 

7.  Menentukan kesan pengalaman pelajar menggunakan telefon pintar sebagai 

penyederhana dalam hubungan antara kondisi pemudahcara dengan tingkah 

laku penggunaan MClass. 

8.  Menentukan kesukarelaan menggunakan MClass sebagai penyederhana 

dalam hubungan antara pengaruh sosial dengan hasrat perlakuan pelajar 

menggunakan MClass. 

9. Menentukan model fit yang signifikan bagi model kajian faktor penentu 

penerimaan, penggunaan dan keterlibatan pelajar dalam aplikasi mudah alih 

MClass. 

1.5 Hipotesis Kajian 

Hipotesis kajian adalah berdasarkan kepada objektif kajian: 

H1: Terdapat kesan langsung antara jangkaan prestasi dengan hasrat 

perlakuan 

H2 : Terdapat kesan langsung antara jangkaan usaha dengan hasrat perlakuan 

H3:  Terdapat kesan langsung antara pengaruh sosial dengan hasrat perlakuan 

H4: Terdapat kesan langsung antara kondisi pemudahcara dengan tingkah 

laku penggunaan 

H5: Terdapat kesan langsung antara hasrat perlakuan dengan tingkah laku 

penggunaan 

H6: Terdapat kesan langsung antara tingkah laku penggunaan dengan 

keterlibatan pelajar  

H7: Terdapat kesan perantara tingkah laku penggunaan dalam hubungan 

antara hasrat perlakuan dan keterlibatan pelajar  

H8: Terdapat kesan penyederhana gender pelajar dalam hubungan antara 

jangkaan prestasi dengan hasrat perlakuan 

H9: Terdapat kesan penyederhana gender dalam hubungan antara jangkaan 

usaha dengan hasrat perlakuan 

H10: Terdapat kesan penyederhana gender pelajar dalam hubungan antara 

pengaruh sosial dengan hasrat perlakuan 

H11: Terdapat kesan penyederhana pengalaman pelajar menggunakan telefon 

pintar dalam hubungan antara jangkaan usaha dengan hasrat perlakuan 

H12: Terdapat kesan penyederhana pengalaman pelajar menggunakan telefon 

pintar dalam hubungan antara pengaruh sosial dengan hasrat perlakuan 

 

H13: Terdapat kesan penyederhana pengalaman pelajar menggunakan telefon 

pintar dalam hubungan antara kondisi pemudahcara dengan tingkah laku 

penggunaan 

H14: Terdapat kesan penyederhana kesukarelaan pelajar menggunakan 

MClass dalam hubungan antara pengaruh sosial dengan hasrat perlakuan 

1.6 Kepentingan Kajian  

Kajian yang dijalankan ini dapat memberi sumbangan kepada pelbagai pihak yang 

berkepentingan dalam mengadaptasi aplikasi m-pembelajaran di Malaysia iaitu 

kepada pelajar, pensyarah, universiti awam termasuk Kementerian Pendidikan 

Tinggi (KPT) serta penyelidik lain. 

Penggunaan aplikasi m-pembelajaran MClass dapat merapatkan jurang komunikasi 

dan masa serta meningkatkan interaksi antara pelajar dengan pelajar, pelajar dengan 

pensyarah, pelajar dengan isi kandungan pelajaran dan pelajar dengan teknologi. 

Pelajar boleh melibatkan diri secara aktif dalam pembelajaran kendiri serta membina 

pengetahuan mengikut masa dan rentak mereka sendiri. Selain itu, pelajar dapat 

mengembangkan pengetahuan dan pengalaman mereka dengan mengintegrasikan 

pembelajaran dengan persekitaran pembelajaran m-pembelajaran. 

Seterusnya, dapatan kajian ini juga dapat memudahkan dan meningkatkan proses 

penyampaian pengajaran pensyarah. Pensyarah adalah individu yang berpengaruh 

dalam mengoptimumkan penggunaan aplikasi m-pembelajaran dalam kalangan 

pelajar selain berperanan mewujudkan golongan celik digital melalui persekitaran 

m-pembelajaran. 

Dapatan kajian ini juga diharap dapat membantu universiti awam menambahbaik 

dan mempelbagaikan penggunaan teknologi dalam pendidikan terutamanya 

penggunaan m-pembelajaran. Selain itu, dapatan kajian ini dapat memberi maklumat 

berkenaan penerimaan, penggunaan serta impak pelaksanaan m-pembelajaran 

melalui aplikasi mudah alih di UA kepada pihak KPT. Ini kerana KPT merupakan 

badan dalam mereka bentuk, melaksana, meminda serta menyemak semula dasar 

pelaksanaan m-pembelajaran di institusi pengajian tinggi. Berdasarkan model 

struktural yang dihasilkan, penyelidik berharap dapat membantu pihak KPT dalam 

melihat hubungan antara pemboleh ubah yang digunakan dalam kajian ini. 

Dapatan kajian ini juga diharap dapat memberi input kepada penyelidik lain yang 

ingin membuat kajian lanjutan berkenaan m-pembelajaran pada masa akan datang. 

Kajian ini dapat memberi input dan pendedahan kepada penyelidik berkenaan 

penerimaan, penggunaan dan kesan aplikasi m-pembelajaran terhadap pembelajaran 

pelajar di UA. Hasil kajian ini boleh dijadikan sebagai penanda aras kepada kajian 

lain yang berkaitan dengan hubungan yang wujud antara pemboleh ubah yang 

digunakan. Justeru, kajian ini adalah sangat diperlukan dalam mengenal pasti 

penerimaan, penggunaan dan kesannya terhadap pembelajaran di universiti awam di 

Malaysia. 

1.7 Batasan Kajian 

Kajian yang dijalankan ini telah mengambil kira beberapa batasan tertentu 

khususnya dari segi tumpuan kajian, persampelan kajian dan lokasi kajian. Kajian 

ini hanya memfokuskan kepada penerimaan, penggunaan, dan keterlibatan pelajar 

dalam aplikasi mudah alih MClass. 

Kajian ini telah dijalankan di sebuah universiti awam sahaja iaitu di Universiti 

Pendidikan Sultan Idris (UPSI). UPSI dipilih sebagai lokasi kajian kerana universiti 

ini melaksanakan proses PdP  menerusi mod pembelajaran teradun iaitu 

pembelajaran secara bersemuka dan secara atas talian. Dasar e-pembelajaran UPSI 

menetapkan bahawa setiap pensyarah perlu memastikan 30% daripada kandungan 

kursus diajar secara atas talian (UPSI, 2015). Oleh demikian, penyelidik mengambil 

inisiatif ini untuk melaksanakan kajian di UPSI memandangkan terdapat peluang 

untuk melaksanakan m-pembelajaran kerana m-pembelajaran merupakan salah satu 

kaedah pengajaran secara atas talian. 

Seterusnya, populasi kajian adalah terdiri daripada pelajar program Ijazah Sarjana 

Muda Pendidikan (ISMP) di UPSI. Oleh itu, dapatan kajian ini hanya 

menggambarkan penerimaan dan penggunaan aplikasi mudah alih terhadap 

pembelajaran di institusi tersebut sahaja dan tidak menggambarkan pelaksanaan m-

pembelajaran di UA lain. Pemilihan sampel pula terbatas kepada pelajar ISMP yang 

mengambil  kursus Pengurusan Pendidikan di Fakulti Pendidikan dan Pembangunan 

Manusia (kini dikenali sebagai Fakuti Pembangunan Manusia (FPM)), UPSI. Hal ini 

kerana kursus ini merupakan kursus pendidikan wajib universiti yang perlu diambil 

oleh pelajar ISMP. Oleh demikian, para pelajar yang mengambil kursus ini adalah 

terdiri daripada pebagai program pengajian. Secara tidak langsung, latar belakang 

responden yang diperoleh adalah berbeza-beza. Selain itu, bilangan pelajar yang 

mengambil kursus ini pada masa kajian dilaksanakan iaitu pada semester dua 2014/ 

2015 adalah ramai iaitu sebanyak 640 pelajar.  Bilangan ini amat mencukupi 

memandangkan penyelidik menggunakan analisis statistikal Permodelan Persamaan 

Berstruktur yang memerlukan bilangan sampel yang banyak. 

Penyelidik memilih untuk melaksanakan aplikasi m-pembelajaran menerusi telefon 

pintar berasaskan OS Android. Penyelidik memilih OS Android untuk 

membangunkan MClass atas beberapa faktor. Pertamanya, OS Android 

berkeupayaan untuk membangunkan aplikasi yang sangat kaya dan inovatif dengan 

pelbagai pilihan set antaramuka pengguna, mampu menyokong format fail audio dan 

video yang besar serta boleh dilaksanakan dengan menggunakan bahasa 

pengaturcaraan Java (Shanmugapriya & Tamilarasi, 2011). Seterusnya, aplikasi 

Android merupakan satu aplikasi sumber terbuka yang boleh didapati secara 

percuma bagi sistem operasi telefon pintar yang dimiliki oleh sebuah syarikat enjin 

carian terkemuka dunia, Google Corporation  (Hafizul Fahri Hanafi & Khairulanuar 

Samsudin, 2012; Hamdan, Rosseni Din, & Siti Zuraida Abdul Manaf, 2012; 

Cabanban, 2013).  Atas dasar itu, penyelidik mengambil inisiatif untuk 

membangunkan MClass dengan menggunakan platform Android.  

Seterusnya, kajian ini menggunakan borang soal selidik sebagai instrumen kajian 

bagi mengumpul data daripada responden. Item yang diukur hanya terbatas kepada 

objektif kajian. Oleh itu, ketepatan data kajian pemboleh ubah sejauh mana kejujuran 

responden menjawab instrumen soal selidik yang disediakan. Namun begitu, 

penyelidik telah menerangkan kepada responden bahawa tiada jawapan yang benar 

atau salah serta segala jawapan yang diberikan adalah sulit dan hanya digunakan 

untuk tujuan penyelidikan. 

1.8 Definisi Operasional 

Pemboleh ubah yang terlibat dan beberapa istilah penting didefinisikan mengikut 

konteks kajian bagi memberikan pemahaman yang jelas terhadap kajian ini.  

1.8.1 M-pembelajaran 

M-pembelajaran merupakan satu bentuk pembelajaran menerusi peranti mudah alih 

yang boleh dilakukan secara formal atau tidak formal tanpa mengira waktu dan 

tempat pembelajaran berlangsung (Kukulska-Hulme & Shield 2007; Educause, 

2010). Dalam kajian ini, m-pembelajaran ditakrifkan sebagai satu pembelajaran yang 

berlaku sama ada secara formal atau tidak formal tanpa mengira batasan lokasi dan 

waktu yang mana pembelajaran berlaku melalui penggunaan peranti mudah alih 

tanpa wayar Android bagi menyampaikan kandungan pendidikan dan bahan 

sokongan pembelajaran. Pelaksanaan m-pembelajaran bagi kajian ini melibatkan 

pelajar Ijazah Sarjana Muda Pendidikan (ISMP) dari Universiti Pendidikan Sultan 

Idris (UPSI) yang mengambil kursus Pengurusan Pembelajaran pada Semester Dua 

Sesi 2014/ 2015. 

1.8.2 Aplikasi Mudah Alih MClass 

Aplikasi mudah alih merujuk kepada aplikasi perisian melalui peranti mudah alih 

tanpa wayar bertujuan untuk melaksanakan fungsi tertentu kepada pengguna atau 

program aplikasi lain  (Park, Han, & Kang, 2009; Wong, Khong, & Chu, 2012). 

Dalam konteks kajian ini, aplikasi mudah alih MClass merujuk kepada satu aplikasi 

mudah alih yang digunakan sebagai salah satu medium untuk melaksanakan m-

pembelajaran bagi menyampaikan maklumat dan kandungan kursus Pengurusan 

Pembelajaran kepada pelajar. Antara kategori maklumat yang ditawarkan menerusi 

MClass adalah pengumuman, bahan kursus termasuk tugasan, nota dan latihan, 

forum, kuiz secara atas talian, gred peperiksaan serta senarai pelajar. 

1.8.3 Penerimaan 

Davis (1989) mentakrifkan penerimaan teknologi sebagai sejauh mana teknologi 

baru yang diperkenalkan boleh diterima oleh pengguna. Keputusan pengguna untuk 

menerima atau menolak pengadaptasian teknologi baru adalah dipengaruhi oleh 

beberapa faktor tertentu (Venkatesh, Morris, Davis, & Davis, 2003). Dalam konteks 

kajian ini, penerimaan pelajar terhadap MClass diukur menerusi empat faktor 

penentu iaitu jangkaan prestasi, jangkaan usaha, pengaruh sosial dan kondisi 

pemudahcara. 

1.8.4 Penggunaan  

Penggunaan teknologi merujuk kepada tingkah laku pengguna menggunakan 

teknologi baru berdasarkan faktor yang mempengaruhi penerimaannya (Venkatesh, 

et al., 2003). Dalam konteks kajian ini, penggunaan merujuk kepada sejauh mana 

hasrat perlakuan pelajar mempengaruhi kepada penggunaan MClass untuk 

melaksanakan aktiviti pengajaran dan pembelajaran bagi kursus Pengurusan 

Pembelajaran  

1.8.5 Jangkaan Prestasi 

Jangkaan prestasi ditakrifkan sebagai sejauh mana seseorang individu percaya 

bahawa penggunaan sistem maklumat dapat membantunya untuk mencapai 

keuntungan dalam prestasi kerja (Venkatesh et al., 2003). Dalam kajian ini, jangkaan 

prestasi merujuk kepada sejauh mana pelajar percaya bahawa penggunaan MClass 

dapat membantu mereka meningkatkan prestasi dan pencapaian kursus Pengurusan 

Pembelajaran. 

1.8.6 Jangkaan Usaha 

Jangkaan usaha didefinisikan sebagai sejauh mana kepercayaan pengguna terhadap 

tahap kemudahan sesuatu sistem maklumat (Venkatesh et al., 2003). Berdasarkan 

teori UTAUT, penerimaan pelajar terhadap aplikasi m-pembelajaran bergantung 

kepada sama ada ia mudah atau tidak untuk digunakan (Venkatesh et al., 2012). 

Dalam konteks kajian ini, jangkaan usaha merujuk kepada sejauh mana pelajar 

percaya bahawa MClass mudah digunakan dalam melaksanakan m-pembelajaran 

bagi kursus Pengurusan Pembelajaran. 

1.8.7 Pengaruh Sosial 

Pengaruh sosial merujuk kepada sejauh mana individu merasakan penting untuk 

orang lain percaya bahawa mereka perlu menggunakan sistem maklumat yang baru 

(Venkatesh et al., 2003). Pengaruh sosial mencerminkan kesan pandangan orang 

sekeliling terhadap tingkah laku individu (Zhou, 2011). Dalam kajian ini, pengaruh 

sosial merujuk kepada sejauh mana pelajar merasakan penting bagi pensyarah dan 

rakan-rakan untuk mempercayai bahawa mereka perlu menggunakan MClass bagi 

kursus Pengurusan Pembelajaran. 

1.8.8 Kondisi Pemudahcara 

Kondisi pemudahcara merujuk kepada sejauh mana individu percaya bahawa 

organisasi dan infrastruktur teknikal wujud untuk menyokong penggunaan sistem 

maklumat (Venkatesh et al., 2003). Dalam konteks m-pembelajaran, kondisi 

pemudahcara merujuk kepada tahap kepercayaan pengguna sama ada wujudnya 

sokongan organisasi atau teknologi terhadap  penggunaan aplikasi telefon pintar 

(Lee et al., 2012). Menerusi kajian ini, kondisi pemudahcara merujuk kepada sejauh 

mana pelajar percaya bahawa wujudnya sokongan teknikal dan organisasi dalam 

menyokong pembelajaran menerusi MClass.

1.8.9 Hasrat Perlakuan 

Hasrat perlakuan merupakan keinginan individu untuk melakukan sesuatu tindakan 

yang terhasil daripada proses keputusan yang diyakini akan memberi manfaat 

kepadanya (Icek Ajzen, 1991). Venkatesh et al., (2003) pula merujuk hasrat 

perlakuan sebagai sejauh mana individu berhasrat untuk melaksanakan atau tidak 

melaksanakan sesuatu tindakan. Dalam konteks kajian ini, hasrat perlakuan merujuk 

kepada niat dan keinginan pelajar untuk menggunakan MClass sebagai salah satu 

kaedah dalam melaksanakan m-pembelajaran bagi kursus Pengurusan Pembelajaran.

1.8.10 Tingkah Laku Penggunaan 

Tingkah laku penggunaan ditakrifkan sebagai kekerapan pengguna dalam 

menggunakan sistem maklumat atau teknologi (Venkatesh et al., 2003). Harsono dan 

Suryana (2014) pula menjelaskan tingkahlaku penggunaan sebagai perlakuan 

pengguna untuk menggunakan teknologi dalam kehidupan seharian. Dalam konteks 

kajian ini, tingkah laku penggunaan merujuk kepada aktiviti dan perlakuan pelajar 

menggunakan MClass bagi melaksanakan proses pengajaran dan pembelajaran 

kursus Pengurusan Pembelajaran. 

1.8.11 Keterlibatan 

Keterlibatan adalah komitmen dan keterlibatan individu dalam melaksanakan 

sesuatu aktiviti (Iqbal & Yaqub, 2010). Keterlibatan dalam pembelajaran pula 

merujuk kepada penyertaan aktif pelajar dalam aktiviti pengajaran dan pembelajaran 

sehingga berlaku peningkatan pencapaian pembelajaran, perubahan tingkah laku 

yang positif serta peningkatan semangat kekitaan dalam kalangan pelajar (Parsons 

& Taylor, 2011). Dalam konteks kajian ini, keterlibatan merujuk kepada sejauh mana 

pelajar dapat melibatkan diri secara optimum dalam aplikasi mudah alih MClass bagi 

meningkatkan pencapaian dan pemahaman mereka terhadap kursus Pengurusan 

Pembelajaran. 

1.9 Kesimpulan 

Bab ini memberikan gambaran tentang latar belakang kajian, permasalahan kajian, 

objektif dan hipotesis kajian yang akan dijalankan. Ini diikuti dengan perbincangan 

mengenai kepentingan dan sumbangan kajian, batasan kajian serta definisi 

operasional. Dalam bab seterusnya penyelidik akan membincangkan mengenai 

tinjauan literatur, pengenalpastian skop kajian dan rangka kerja penyelidikan. 

